
Golyazmany okap, degerli masla-hatlary
berendikleri iicin alymlar Yazgylyc¢ Orazgylyjowa,
Ata Jykyyewe, Nazar Gulla c¢yn ylrekden
minnetdarlyk bildiryarin.

Awtordan

Yandakdan pes, dagdan belent
Boldy tirkmenin ahwaly..”

Seydayy

“Gol biter, gol yiter..”
Tarkmen halk nakyly

Tirkmen halkynyn gelip c¢ykysy barada alymlar dirli-dirli
pikirler yoredyarler. Mysal lUc¢in XIX asyr alymy N. A. Aristow,
akademik W. W. Bartold, tu rkmen edebiyatcysy Rahman Rejepow
dagy we beylekiler tirkmenlerin ata-babalarynyn oguzlardygyny,
asly mekanlarynyn bolsa hazirki Mongolystanyn, Gyrgysystanyn
caginde yerlesyan Talas, Selenga towerekleridigini, Orhan-
Yenisey deryalarynyhd boylarydygyny nygtasa, professor Nazar
Gulla we onun ylmy sagirdi (aspiranty) Begmyrat Gerey
(Germeniya) dagy tirkmenlerin anyrsy has irki halklara -
arilere we sumerlere hem dahylly bolaymagynyn ahmaldygy barada
pikir yoredyarler.

Orta Aziya halklarynyn etnografiyasyny we arheologiyasyny
owrenmekde uly isler bitiren S. N. Tolstow bolsa, tirkmenlerin
ata-babalary Syr deryanyn asak akymlarynda yasapdyrlar diyen
disinja eyeripdir.

XV asyr pars taryhgysy Mirhond, XV asyr taryhgysy Resediddin
dagy hem “tirkmen” soOzem, turkmen halkam oguzlar hazirki
Tirkmenistanyn caklerine gelenlerinden son dérapdir diyen
pikirde bolupdyrlar.

Pakystanly alym A. H. Dani turkmen taryhy esasan seljuklar
zamanyndan baslanyandyr diyse, alymlaryn basga bir topary
hazirki turkmen halky halk hokminde XVI asyrlarda kemala
gelipdir diyen dusinja gol yapyar.

Bizin anrymyzy has irki halkyyetlere — mundan otuz mun yyl
ozal Alyaskanyn Usti bilen Amerika kontinentine asan halklara
— hazirki indeylere dahylly etjek bolup yorenlerem bar.

Emma sonky wagtlarda kabir tirkmen alymlary diybinden basga
pikiri One sirdiler. Olardan Marat Durdyyew tirkmenlerin
anyrsynyn arilere, sumerlere-ha dal, eysem oguzlara-da doly
derejede dahylly daldigini, sol sebapdenem tirkmen halkynyn
gadymy mekanyny Talasdan, Selengadan, Altaydan ya Sibirden
dal-de, hut su toprakdan, kokuni bolsa dah, massaget, alan,
as, girkan, margian, parfian yaly gadymy, eyran dilli yerli
halkyyetlerin kokiinden gdzlemelidigini tiys yurekden syzdyrsa,
gornikli etnograf Ata Jykyyew onun pikirini umuman goldayar,
emma tudrkmen halkynyn kemala gelmeginde oguzlaryn ikinji
derejeli rol oynandygy baradaky pikir bilen welin ylalasmayar.
Garaz, pikir, garayys kan. Emma bu howply hadysa daldir.
Gaytam gowudyr. Cinki nabelli meseleler elmydama-da jedelli
cekelesikler, gozlegler arkaly cozilyandir.

Eysem bu caklamalaryn haysysy dogruka?

Muia c¢lrt-kesik jogap bermek kyn. Yéne, girrifnlerine
gosulyandygymyz Uc¢in alymlardan otinc soramak bilen, her-hal
0z bildigimizi aydyp gecmekligi yliregimize diwdik.

Taryh hronologiki yzygiderliligi gowy géryar. Sonun ic¢inem biz
su caka cenli dowam edip gelen: Oguzlar gadymy tuirki
taypalardan gelip c¢ykypdyr, diyen disinjani ylzugra ret edip,
oguzlary gadymy tirki taypalardan has irki zamanlara
geciryaris.

Seylede bolsa ogquzlar barada “Oguznamadan” basgsa g0ze
dirtilip duran taryhy cesmanin yokdugyna gora, oguz taryhyny
tirkiler taryhynyn udsti bilen aylap almaga mejbur bolyarys.
Tirkiler barada gurrun etmek ic¢in bolsa, hdokmany suratda
hunlaryn, gunlaryn taryhyna yizlenmeli.

Eysem hunlar kim?

Hunlar — dirli taypalardan emele gelip, moladydan onki II



asyrda kuwwatly dowlet guran gadymy halkyyetdir. Sol dwirler
olar hytay bilen yanasyk yatan gin sahrada yasapdyrlar. Meshur
tlirkisynas L. N. Gumilew bu sahrany — umman sahra (welikaya
step) diyip atlandyryar. Onun yazmagyna go0ra, Umman sahra
diysen sowuk hem-de gurak bolupdyr. Emma seyle yowuz sertlerde
yasandyklaryna garamanan hunlar Aziyany 0zine bakna etmek {cin
dort asyrlap yzygiderli hijum eden Han dinastiyasynyn guyjini
birsyhly yza serpikdiripdirler we tutus Yewraziya kontinentini
Hytay agressiyasyndan gorapdyrlar.

Miladydan onki 133-93 yyllarda bolsa olar Hytaya garsy resmi
dowlet hokminde urus alyp barypdyrlar.

Urus halky surnukdyrypdyr. Esasanam halkyn one cykan ogullary
helak bolupdyrlar. Clinki, olar elmydama soOowesin on hatarynda
bolupdyrlar. 0z halkyna azatlyk &beripdirlerem emma agyr
yitgilerden aynalmak kyn bolupdyr.

Taryhy mitdet bilen denesdireninde oncakly uzaga cekmedik Hun
dowleti I asyrda yene-de kuwwatlanyp baslapdyr. Seylede bolsa
batyrlygy, edermenligi bilen Hytay yaly gliycli dowlete garsy
durmaga, gozgalan turzup, Ozbasdaklygyny gazanyp, doéwlet
gurmaga gayraty catan hunlaryn 06z doreden dowletlerini
saklamaga ukyplary yetmandir. L.A. Gumilewin yazmagyna gora,
taze imperiyanyn dowlet gurlusyny olar hytaylylardan gocglirip
alypdyrlar. Koéskdaki tertip-dizginler, yoredilyan dessurlar
Han monarhiyasynyn dizginlerine kybapdas bolupdyr. Kop asyrlyk
ruhy medeniyeti, dowleti edara edis endikleri bolmadyk hunlar
zorayakdan siwilizasiyalasdyrylan warwarlara Owriipdirler.
Serkerdelerin hakimlik soyujiligi, tekepbirligi we gedemligi,
esgerlerin biwec¢ligi yany bir ayaga galyp baryan hun
déwletinifi lagsamagyna getiripdir. Ustesine, kabir toparlarda
goz-gortele Hytaya yan bermek meyli ddérapdir.

Netijede, hunlar bilen hytaylylaryn etniki taydan garysmak
prosesi baslanypdyr.

Emma hun dowletini — dowlet hokmunde gutarnykly derbi-dagyn
eden hytaylylar dal-de, hazir yok bolup giden, yone taryhda
“syanbi” ady bilen belli, Umman sahrada hemise hunlar bilen
baslesip gelen sowesjen halkdyr. Has irkirak dowirde olary:
“Sarbi, Sarwi, Sirwi..” diyip atlandyryan ekenler .



Syanbiler hem edil hunlar yaly Hytay medeniyetinin tasirine
dislipdirler. Hunlarynky vyaly hatda carwa medeniyeti hem
bolmadyk syanbileri tasirlenme belasy hasam erbet yagdaya
salypdyr. III asyrda Umman sahrada emele gelen elheng
gurakcylyk bolsa olary Hytayyn demirgazyk dizliklerine tarap
siysmage mejbur edipdir. Sol yerde olar aborigenler bilen
tikeniksiz tutlusyga giripdirler. Of birek-birekden iizie
yasan, kokleri bir bolmadyk bu iki halkyn ikisem tas gyrlyp
gutarara gelipdir.

Netijede, syanbili Tufa Fan Ni 439-njy yylda 6z taypasynyn uly
bolmadyk bolegini Gobi sahrasynyn demirgazyk degrelerine tarap
alyp gidipdir.

Basga bir syanbili Asyna bolsa, bas yluz oyliden ybarat gocgin
onidne disip, Altayyn ginorta ennitlerine aralasypdyr. Onun
sol, “bas yuz"” o6ylusi hunlaryn we syanbilerin hytaylylardan
basyp alan dirli taypalarynyn garysmagyndan emele gelen topar
ekeni.

Su gacgak toparlaryn ikisem orta asyrlarda iki sany guycli
dowletin — Tibet imperiyasynyn hem-de beyik Tirk hanlygynyn
doremegine sebap bolupdyr.

Hytaylylar Asynanyn golastyndakylara: Tu-kyu” diyipdirler.
Alym T. Pello bu s6zi “tirk-yut” /tirkidt/ diyip terjime
edipdir. L. N. Gumilew hem “tirk” adyny alan sonky tilirkilerden
tapawutlandyrmak (c¢in, 06z isnde olary “tirkitler” diyip
atlandyryar.

“Tark” diymek hytayca “guycli”, “cydamly” diyen disinjani
anladypdyr. Onun yzyndaky “it” gosulmasy bolsa mongol dilinden
gecipdir we kopluk Manysyny beripdir.

Turkiutlerin serdary han Asynanyn ady bolsa — mdéjek diyen Mana
eye bolupdyr. Mongol dilinde “sono”, “c¢ino” gornisinde
aydylypdyr. Ofiine gosulan “A” bolsa Hytay dilinin gosulmasy
bolup duryar we gosulan sozuni has hormatly edip gorkezyar.
Seylelikde, Asyna — akylly mojek diymekdir. Araplar bu sozi
“sane” gornlsinde yazypdyrlar. Hytay awtorlary “tirk hany” we
“mojek” sbdzuni sinonim hasaplapdyrlar.

Diymek, “tirk” s6zi Asynanyn “bas yluz 6ylusi” taryhy arena
cykandan sofi, has takygy Y asyrda solaryh ady hékminde yilze



cykypdyr. Yéne, olar sol wagt entek 6z syanbi dillerinde,
yagny gadymy mongol dilinde gepleyan ekenler.

Asynanyn ornasan yerinde gelip c¢ykyslary boyunca hunlardan
bolan, son “tirki dil” adyny alan dilde gepleyan,
“L.N.Gumilewin aytmagyna goOra, Sary denzin boyundan ornan
gaydan dirli taypalar yasayan ekeni. Asynanyn “bas ylz
oylusi”, yagny turkitler , ana sol yerli aborigenler bilen
garysypdyrlar we yiz yyl gecip-gecmanka hytaylylar tarapyndan
0zlerine dakylan “tu-kyu”/turkdt, tiark/ adyny olarynam
boyunlaryna atypdyrlar. Emma olara juda azdyklary licin 6zlerem
yerli halkyn dilini kabul edip alypdyrlar.

Gorsumiz yaly, asly hytaylylardan, hunlardan, syanbilerden
bolan Asynankylar 06z atlaryny, asly hunlardan bolan
aborigenler bolsa 6z dillerini orta goyup, taze bir halkyyeti
— tirk halkyyetini emele getiripdirler.

Sol dowlrler Altaydan uzak Gilnbatarda oguzlaryn, kanlylaryn
(ganlylaryn), bejenelerin eyyam o6zbasdak halk hokminde yasap
yorendiklerini sana yetirmek, hormatly okyjy, bizi esasy
maksadymyza — oguzlaryn tirkitlere gora has gadymy halkdygy,
asyl-ha solardan gelip c¢ykmandyklary gaytam olaryn gdzbasynda
durandyklary baradaky sohbedimize golaylasdyryar.

Bejeneler, kanlylar kimin kabir kabylalary hem sol dowlrde
ayratyn halk hokminde yasap yoren bolsalar, onda oguzlaryn
o0zlerinin “tirkitlerden nijembir asyr on kemala gelendiklerini
indi 6zuniz g6z onine getiriberin.

Seyle bolsa onda orta asyr taryhgysy Mahmyt Kasgarly
tarapyndan orta atylan: “oguzlar tirki kabylalaryn biridir”
diyen disinje nireden peyda bolduka?

Bu — bizin pikirimizce seylerak bolmaly.

Yagny, téze déran tirki kowum sol doéwir dumly-dusa ififdn calt
yayrapdyr. Orhon-Yenisey tirkilerinifi gol yayradan meydany
Gindogarda demirgazyk Hytaydan baslap, Glinbatarda Wizantiya
cenli, Demirgazykda Manusin c¢oketliginden baslap Tyan-San
daglaryna cenli baryp yetipdir. Sol dowiirde tirkilere gosulan
halklaryn ahlisine keseki yurtly syyahatcylar we taryhgylar
tarapyndan “tirkiler” diylipdir. Araplar Sogduananyn
demirgazygyndan baslap Orta hem Merkezi Aziyanyn ahli



carwalaryny haysy dilde gepleyandiklerine garamanan “tirkiler”
diyip atlandyrypdyrlar. Sondan son tiirki dil olaryham umumy,
O0zbasdak diline Owru;ipdir.

Tarki sredanyn yer yilzine hakykatdanam innan calt yayrandygy
barada W.W.Bartold seyle yazyar: “Ahli tirkiler eyyam VI
asyrda Wizantiyanyn, Hytayyn, Eyranyn serhetlerinde bir adam
yaly hereket edyardiler. Son tirki dil adyny alan gadymy dilde
has irki dowlrden bari geplap gelyan oguzlarynam sol uly
gurlusdan cetde durmandyklaryny guMan etmek kyn dal”.

Taryhy cesmelere, Orhon-Yenisey-Talas yazgylaryna g6z
aylanynda, tirki sredanyn icinde oguzlaryn esasanam “l¢ oguz”,
“dokuz oguz” boélumleri gbze ilyar. Sonun Ucinem, in bolmanda
oguzlaryn su boleklerinin beyik Tirk hanlygyna girendiklerine
ynanmak mimkin. Oguzlaryn “dokuz ogquz”, “ic¢ oguz” bolimlerinin
hakykatdanam Beyik Tirk hanlygyna girendikleri baradaky
maglumata L. N. Gumilewin “Gadymy tirkiler” atly isinde hem
dus gelmek bolyar. Yéne ol muny: “Dokuz oguz — dokuz sany
taypa bilelesigini emele getiren uygurlardyr, “li¢ oguz” — g
sany taypa birlesigini emele getiren garlyklardyr” diyip,
diybinden ters disindiryar. Tuirk hanlarynyn hormatyna yazylan
yazgylardaky dus gelyan “oguz” séziine hem ol oguz halkynyn ady
hokminde dal-de, “taypa” Manysyny beryan “budun” s6z anlatmasy
hokminde garayar we ol iki sd6zun aratapawudyny seylerak
disindiryar: yagny, tirkiler tarapyndan boyun egdirilen
uygurlar turkilerin 6z icinden c¢ykan taypa dal-de, olara
gosulan il bolup duryar, sonun ucinem olar tirkilere budun
/il/ bolyarlar, emma o0zlerinin icki duzglin-nyzamlaryny,
ozboluslylygyny saklandyklary uc¢in “oguz” bolmaklygy bes
etmeyarler” diyyar.

Bilge hanyn: “dokuz oguz halky menin 6z halkymdy” diyen meshur
sdzline hem ol: “dokuz oguz halky mana bakna ildi” diyen Manyda
garayar.

Edebiyatcy Rahman Rejepow bolsa hut, sol sbézi ilc¢in Bilge hany
oguz hasap edyar. 0l 747-nji yylda ikinji Turk hanlygyny yykan
Moyun Cory hem kop alymlaryn cak edisi yaly uygur hasap
etmeyar. Gaytam tersine, oguz hasap edyar we dowlet basyna
Moyun Coryn gecmegini tirk hanlygynyn syndygy dal-de, dowam



etdirildigi diyip disundiryar. Delil hokminde Moyun Corun hut
0z sOzlerinden su asakdakylary mysal getiryar: “Wernuwsis
ostanowilsya lagerem, a ya sobral i soedinil moy sobstwennyy
narod “dewyat oguzow”. Rahman Rejepow tirki hanlaryn koéplsinin
oguzdygyny, atlarynynam tiurkmen atlarydygyny owran-6éwran
nygtayar. Ol Ye. Malowa salgylanyp Othon yazgylarynyi dilini
hem oguz dili hasap edyar .

Oguzlaryn hakykatdanam tirk hanlygyndan cetde durmandyklaryny
Tonyukuk hormatyna yazylan yazgydaky: “Turk Bilge kagan tirk
syr budunyg oguz budunyg icigi oldur” /Turk hany Bilge kagan
tirk syr halkyny we oguz halkyny beygeldip otyr/ diyen sdOzler
hem subut edyar.

Yone su yerddki “oguz budunyg” diyen sbéze ayratyn iins berif.
Eger-de L. N. Gumilewin aydysy yaly oguz s6zi hem “budun” yaly
“taypa” Manysyny anladyan bolsa, onda sol iki sdz su yerde
renkdes gelyar we ikisem “taypa”, diyen manyny beryar.
Netijede bir s6z iki gezek gaytalanyar. Bizin pikirimizce bu
yerde “oguz” s0zi halkyn ady manysynda, “budun” bolsa “halk”,
“il” Manysynda gelyar. Yagny, “oguz halky”, “oguz ili”.
Diymek, tirk hanlygynyn icinde tirkitler bilen oguz ili hem
den derejede hereket edyar. Tirk hany Bilge kagan oguz ilinem
tirk halky bilen den-derejede goryar. Ikisinem den beygledyar.

“Oguz” soOzinin “taypa” manysynda gelyandigi baradaky
sohbetinin sonuny L. N. Gumilew seylerak jemleyar: “Seylelikde
“oguz” sb6zi basda “taypalar” Manyny anladyp, son etniki ada
owrulipdir. Sonabaka “budun” s6zi kimin o-da 6z ahmiyetini
yitiripdir we tirkmenlerin legendar nesilbasysy Oguz hanyn
adyna oOwridlipdir”, In gen yerem, oguzlaryn tirkilerden uzak
ginbatarda ayratyn halk hokminde yasap yoOrendiklerini hut
6zUinin salgy beryandigine garamanan L. N. Gumilewin oguzlaram,
Oguz hanam turk hanlygynyn icinden, tazeden howayy yerden
doretjek bolup yoOrmesidir.

L. N. Zgumilewin bu pikirini hormalty alymymyz A. Jykyyew hem
goldayar . Ol muny gadymy tirki cesmelerde “oguz” so6ziinin has
at hokminde dusmayandygy bilen delillendiryar.

“Oguz” s6zunin basda has at bolup, sonam giden bir halkyn
adyna oOowrulendigini kore hasa edip duran subutnamalary tapmak



elbetde kyndyr. Belki-de ol subutnamalar gadymy hytay
yazgylarynda, Oguz hanyn azm eden yurtlarynyn kitaphanalarynda
bize garasyp yatandyr, belki-de ol subutnamalar ogquz ilinin
innan gadymylygy hem-de dogup-déran carwa halk ekendigi
zerarly hic¢ hili yazga gecgman, dine meshur “Oguznamanyn” (sti
bilen dilden-dile gecip gelendir. Cinki, sol eposda Oguz hanyn
yoriusleri jugrafiki taydan diysen takyklyk bilen gérkezilyar.
Eposda seljuklar dowri Oguz hanyn adyna yonkelendir, diyip
pikir etmegem mimkin dal. Cinki, Oguz hanyn Demirgazyk Hytay,
Tibet, Hindistan kimin azm eden yurtlary seljuklaryn giden
ugrundan diypgdter ters tarapda. Yefisede.

Oguz han dowridni innan gadym eyyamlaryn gatyndan
gozlemelidigini Abyl-Gazam salgy berip otyr. Ol Oguz hany
mundan bas min i¢ yiz yyl 0n yasap gecen eyran sasy Keyumers
bilen dowiirdes edip gorkezyar.

Sine syn etsen Resideddinem Oguz taryhyny miladydan 6nki VIII
asyra degisli edyar. Bu-da hele-mice mohlet dal. Folklarcy Ata
Rahmanow bolsa Oguz hanyn yasyny alty — yedi min yyla
yetiryar. /Su barada professor Nazar Gullanyn pikirini biz
yzda aydarys./

Oguz hanyn taryhy sahsyyet bolandygyny tirki halklaryn eponim,
yagny dinya arenasyna 6z serkerdelerinin ady bilen c¢ykys
dessury boyuncada anlamak mimkin. Mysal lc¢in: seljuklar,
osmanlylar, gypjaklar we s.m. Tirk, oguz taryhy bu dessuryn
cowre vyizinem bilyar. Yagny alp &rlerifn 6z halkynyh,
taypasynyn adyny alan wagtlaram az dal. Salyr Gazan, Bukdiz
Aman, Garadali goklen, Oraz Salyr we s.m.

Okilzlerin, oguzlaryf 6fiine cykan Oguz hanyfiam su coéwre dessur
boyunca 6z halkynyh adyny alan bolmagy mimkin. Okiizler barada
biz yzda giirrifn ederis. Yéne, sol dowiirler, yagny, mundan alty
min yyl ozal kophudaylylyk dowri bolup, her halkyn, her
taypanyn 6z totomy, sejde edyan haywany bolupdyr. Sol innan
irki dessuryn galdyran yzyny tirkmen taypalarynyn tire
atlarynda henizem gormek bolyar. Mysal uc¢in: Tilki, okiz,
haywan, gulancy we s.m.

Oklizler — 6kiize uyupdyrlar. Muny alymlar okiizlerifi asly mekany
bolan Altyn depeden tapylan, altyndan guylan okiz kellesinin



sekli arkaly tassyklayarlar.

Seylelikde, son oguza oOwriulen “okiz” adynyn oguz halkyna-da,
oguz serdary Oguz hanyn adyna-da 0z totomlary arkaly gecipdir
diyip caklamak mimkin.

Yéne, Oguznamada oguzlaryfi totomy cal mdéjek. Uly yérisler
mahaly onidne disip Oguz hana yol gdérkezyanem sol. Bu bolsa
eyyam olaryn mongol, hytay serhetlerine aralasyp, yerli
halklaryn tasiri bilen mazaly assimillesen oguz ozanlarynyn 0z
hanlaryny taze diusinje boyunca tazece taryplandyklarynyn
alamatydyr. Cinki, oguzlar bilen gonsulykda yasan we tasirini
yetiren gadymy tirkitler — ene mdéjegi we hun sazadasyny,
mongollar /syanbiler/ — ene suguny we mojegi, telesler -
moéjegi we hun sanyyunynyn gyzyny 0z nesilbasylary hasap
edipdirler.

Cal mOojek ya-da gok bori sonabaka “tirk” adyny alan ahli
halklaryn totamyna owrildipdir.

Her hal Oguz hanyn taryhy sahsyyetdigine, Oguznamanyn hem
taryhy cesmedigine slbhelenmek bolmaz. Oguznamanyn taryhy
cesmedigine “Gorkut ata”, “Gorogly” eposy we beyleki halk
dessanlaryna garanda beyan edilis usulynyn dokumental
informasion ahendeligem, jugrafiki yerlerin, toponomiki
atlaryn innan takyklyk bilen tewsir edilyandigem, ceper
eserlere mahsus bolan gosgy bilen beyan etmeklik,
gahryManlaryn icki dinyasine aralasmak, obraz bermek yaly
tarlerin gaty bir g6ze ilmeyandigi hem delil bolup biler. /Biz
Resideddinin Oguznamasyny we Pariz wariantyny g6z onlne
tutyarys/.

Oguznama taryhy cesme hokminde garamalydygyny azerbayjan alymy
R.M. Siklirowa hem belleyar.

N. Bernstam bolsa, “Oguznamada” Gundogarda bolup gecen bas
sany taryhy doéwridn beyanynyn bardygyny bellapdir.

. Patriarhal gatnasygyn emele gelmegi.

. Synpy gatnasygyn emele gelmegi.

. Gunlar dowri.

. Modenin Oguz han bilen kybaplasdyrylmagy.

. Turk zamany. /V-VIIIaa./

. Bejeneler — komanlar. /IX—XIIaa./

Gorsiniz yaly “Oguznama” bir arka tarapdan ya bari-barde
doredilen eser dal. Onda gunlar, hunlar doéwrindenem 0nki yasap
gecen halkyyetlerin ruhy, omirlerinin oOwlsgini bar. Onsonam
dilden-dile gecyan her bir esere dirli dowrin ruhy sinyar. Bu
— yurtda syyasy yagdaylaryn ldytgemegi, yurdun elden gitmegi ya
basga yurtlara asylmagy bilen bagly bolyar. Her doéwrin
rawylary rowayat edenlerinde aydan rowayatlaryny yurdy edara
edijinin ya-da agalyk ediji synpyn talabyna, sol doéwrin
syyasatyna gora Uytgedyar. Yone, her nicik hem bolsa eserifi
basky sudury saklanyar. Bu yagday yeke bir Oguznamada dal,
“gorkut atada”, “Goérogluda” hem seyledir. Bizin Ulg¢in in
gymmatlysy welin, eserin basky sudurydyr.

Seylelikde, “oguz” s6zi “taypa” Manysynam anlatmayar, tirk
hanlygynyn icinde doérap, son oguz halkyna, ondan sonam Oguz
hanyn adyna hem oOwriulmeyar. “Dokuz oguz”, “i¢ oguz” so6zi
bolsa, tirk hanlygynyn icindaki ogquz taypalarynyn birlesigini
anladyar. Seyle anlatma tirk hanl;ygyna giren beyleki
halklaryn mysalynda hem gabat gelyar. Mysal c¢yin: “otuz
tatarlar”, “tokuz tatarlar”. Eyse su yerde “tatar” sozem
“taypa” Manysynda gelyarmikd? Yok! Bu asla beyle dal! “Otuz
tatarlar” Hytay yazgylarynda “siway” diylip atlandyrylyar. Bu
bolsa gadymy “syanbi” so6zinin yoylan goérnisidir. Syanbiler
bolsa bilsiniz yaly halk. Diymek, “otuz tatarlar” s6zi halky
anladyar. “dokuz ogquz”, “lic oguz” sozine hem hut sol terzde
garamak gerek. / “Yedi oguz” gdrniisinde dusyan yeri hem bar/
“Dokuz oguzlaryn” hut oguz taypa bilelesigidigini, onunam hut
tirk hanlygyna girendigini akademik W. A. Gordlewskiy hem
bellap gecyar. 0l seyle yazyar: “.0guzy — odna iz tureskiyih/
“tyurkskih” bolmaly. J. H./ plemen, o nih upominaet orhonskiye
nadpisi YIIIw. Oni delilis na dewyat rodow /”tokuz-oguz”/,
sifra “dewyat” goworit o bolsoy wnutrenney znacimosti etogo
plemeni .”

Kabir cesmelerde dokuz oguzlaryn oguz massasyndan ayratyn
gorinyandiginem olaryh tirk sredasyna ayratynlykda we has
ykjam aralasan bolmaklarynyn mimkindigi baradaky pikirimizi
tassyklayar.

Mysal lGcin, IX a. taryhcy Ibn Hordadbeg tirki dilli halklaryn



jugrafiki taydan yerlesisi barada seyle yazyar: “CTtpaHa TypokK
TYyry3 orysoB — caMasd obwmpHas U3 TOPKCKUX CTpaH. [paHWYMT OHa
c CuHoM, aT-TybbaToM u Kapnykamu, /3aTeM uayT/ KUMaKKW, ..ry3bl
/an-rysa/, uurunu /an-pxurup/..

Gorsiniz yaly su yerde “dokuz oguzlar” bilen “guzlaryn”
/oguzlaryfi/ arasynda serhet bar. Ustesine-de “dokuz oguzlar”
su yerde beyleki oguzlardan ayratynlykda “dokuz ogquz
tlirkileri” diylip gorkezilyar. Sujagaz faktyn 6zem oguzlaryn
hemmesi bolmasa-da, “dokuz ogquz”, “uUc¢ oguz” yaly uly
boleklerinin edil bejeneler — /neceHernep/, ganlylar kimin
0zbasdak bodlege owrilendiklerine, syyasy taydandan
tirkilesendiklerine sayatlyk edyar.

Dokuz oguzlaryn umumy massadan ayratyn goérinyan yeri arap
jugrafiyacysy Ibn-Hawkalyanyn “al-Guziya” atly eserinde hem
gbze ilyar. Ol IX-X asyrlarda oguz tirkmenleri Mawerrannahryn
anyrsynda, Syr deryanyn asak akymynda yasardylar, olardan
gundogar tarapda garlyklar, olardan gilindogarda, vyagny,
Yedisuwda (Cemupeube) bolsa “tokuz ogquz” taypalary
yasayardylar diyip yazyar.

Gepifi gysgasy “dokuz oguzlar-a uygurlar daldir, “Uc¢ oguzlaram”
garlyklar daldir. Seydayynyn: “uygur diyip esitmis oguzlary”
diyen gyjytly setirlerem onde-sonda sol iki halky taryhyn
gatynda garjasdyryanlara gahar edilip yazylan bolsa gerek
Dokuz oguzlaryn tirk hanlygynyn esasy bolegini dizendigi
baradaky subutnamany Kultegin hormatyna bagyslanan kici
yazgydan hem getirmek boljak. Sol yerde Bilge Kagan seyle
diyyar: “Dokuz oguz begleri, buduny bu sdézimi yagsyja esidip,
dynumi anlan!”

Kiltegin hormatyna bagyslanan uly yazgydan mysal: “Tirk oguz
begleri budun esidin!..”

Ine, orta asyr taryhgysy Mahmyt Kasgarly tarapyndan orta
atylan, “oguzlar tirki kabyladyr” diyen yalnys disinjanin
déremegine sebdp bolan yagday megerem sudur. Yagny, oguzlaryi

“dokuz oguzlar”, “lic oguzlar” boleginin tirki sreda has golay
durup, has goze ilerlik turkilesenligidir.
“Dokuz oguzlar”, “lc¢ oguzlar” barada bes! Indi oguzlaryn umumy

boéleginden habar alalyn.



Oguzlaryn galan boéleklerem tirki dinyaden dasda durandyrlar
diyip bolmaz. Yoéne, olar baradaky girrini Ginorta
Tirkmenistanyn ilatynyn baryp-ha miladydan onki 1II
munyyllykda, Murgap deltasynyn, Amyderyanyn orta akymlarynyn
usti bilen Glnorta Sibire we demirgazyk Hytaya asandyklary we
II-YI asyrlarda yzlaryna dolanyp baslandyklary baradaky
pikirin hem bardygy bilen baslaysak kem bolmazmyka diyyaris.
Bu barada tirkmen alymy 0. A. Odekow “Tirkmenlerin teke
taypasynyn adynyn doreysi hakynda” atly makalasynda habar
beryar?

Sular yaly bir pikiri Germaniyaly alym Begmyrat Gerey hem 06ne
siuryar . 0l gadymy sumerleri hem miladydan o6nki IV minyyllykda
su yerden yagny, Anewden Mesopotamiya giden hasap edyar. Onuf
ylmy halypasy professor Nazar Gulla bolsa Mesopotamiya baryp
Sumerler adyny alan sol halky Anewliler d&l-de, Okiiz
deryasynyn boyunda oturan GOk slyrridlilerin bir bolegi
bolaymasyn diyen pikiri one siryar. 0l sd6zinin dowamynda
Goksuyriulilerin Mesopotamiya gitman galan basga bir béleginin

bol suwly Amyderyanyn orta akymyna — Horezm topragyna
barandyklaryny we ol derya ofki 6z deryalarynyin — Okiiz
deryasynyn adyny, vyurda bolsa, “Horezm” diyip, o0Onki

yurtlarynyn — Horasanyn adyny dakanlaryny aydyar. (Hor — Gin
diymek bolup, Horasan, Horezm, Glnes yurdy diyen Manyny
anladdypdyr).

Uclinji topar demirgazyk — Giindogara suysip, Murgabyfi gadymy
ugrunyn asak akymynda hazirki Kellelide ornasypdyr.

Dérdinji topar gadymy Hapyzda (Tejen — Sarahs yolunda)
miladydan o6nki III minyyllygyn dowamynda yasapdyrlar we derya
goly guranson ol yerden Owganystana, sonam Bulujystana,
miladydan onki II mianyyllygyn baslarynda bolsa demirgazyk
Hindistana asypdyrlar.

Miladydan onki II munyyllygyn ortalarynda olaryn bir yarym min
yyllap Kellelide — Margus ulkesinde yasan toparlarynyn uly bir
b6legi kowumdaslarynyn yzy bilen Demirgazyk Hindistana
gidipdirler.

Bu yerde ol yere baranlar o6zlerini “ariler” diyip
atlandyrypdyrlar /ary — arassa diymekdir/. Sol toparlar sofra



Owganystanyn, Eyranyn, Balkan yurtlarynyn Usti bilen gecip,
hazirki Germaniyada nemes milletini emele getiripdirler.

Nazar Gulla o6zinin bu maglumatlaryny nemes sekillendiirs
sungatynyn, dirli nagyslarynyfi Anew, Goksiyri, Altyndepe,
ylayta-da Kelleli medeniyetine degisli onimlere menzesligi,
nemes-tirkmen dillerindaki umumylyklar bilen delillendiryar.
01l tirkmenin 1legendar nesilbasylarynyn biri Oguz hanyn
adynyfiam hut, Okiz soézinden bolup, doért min yyl mundan ozal
hdzirki Kaka, Tejen, Sarahs etraplarynda, Okiiz deryasynyfi
boyunda yasap oOklize uyan ata-babalarymyzdan boélinip gidip,
hazirki Gazagyztan, Gyrgyzystan, Mongolystan Uulkelerinde
mesgen tutan halkyyetin ic¢inden ¢ykan taryhy sahsyyetdir diyip
caklayar . Onun pikirice Oguz han sol yerden hazirki
Ozbegistanyn, Owganystanyf Usti bilen Demirgazyk Hindistana,
ondan gelen son Eyrana, Sama, Mislire yoris edipdir.

Miladydan o6nk iII hem-de I minyyllyklaryn sepgidinde hem bizin
ildeslerimizin belli-belli toparlary Eyrana, Kic¢i Aziya, arap
yurtlaryna tarap gidipdirler.

Nazar Gulla alym Serbakowyn isine salgylanyp, birnace
Skandinawiya halklarynyn ata-babalarynyn hem hazirki Asgabat,
Gawers, Nusay towereklerinden gidendiklerini habar beryar .
Agzalan halkyyetlerin hazirki Tirkmenistanyn caklerini terk
eden doéwlrleri, bu yerde dahlar, massagetler, saklar, aslar,
alanlar, girkanlar, margianalylar, parfiyalylar yasapdyrlar.
Kop alymlaryn cak edislerine gora, olar eyran dilli, yewropid
halklar bolupdyrlar.

Taze taglymaty one siryan alymlaram ine, hut su halklary
tlirkmenlerin goéniden-goui ata-babalarydyr o6ydyarler we tirkmen
halkynyn kemala gelis prosesinde oguzlara gelmisek roluny
berjek bolyarlar. Olaryn pikirice, yokarda ady tutulan yerli
halklar iki eyyamyn o6rkijinde su topraga aralasan tirki
halklar bilen garysyp, “turkmen” halkyny emele getiripdirler.
IX—X aa. bu yere likgeleyin gelen oguzlar bolsa olara garyndy
hokminde gosulypdyrlar.

Bu, hakykatdanam seyledir. Ydéne, ©&kiizler, goksiyrililer,
anewliler yaly has irki yerli taypalaryn miladydan o6nki IV,
III,II minyyllyklarda dirli taraplara - Sibir, Altay,



Mongolystan, Hytay sebitlerine gidendiklerini miladydan onki
II-III a. bolsa yzlaryna dolanyp baslandyklaryny biz onde
aytdyk. Sonun lcinem iki eyyamyn orkijinde su topraga aralasyp
ugran we yerli halklar bilen garysyp baslan tirkiler” hem,
belki bir zamanlar su toprakdan giden we IX-XI asyrlarda ata-
watanlaryny kiysap, likgeleyin yzlaryna dolanan o&kizlerin-
oguzlaryn Tilrkmenistana aralasan has irkirak bolekleridir?
Bizin bu pikirimize delil bolup bilayjek mysallar bar. Mysal
ucin, turkmen alymy K. Nurmuhammedow asly oguz bolan we
tirkmen halkynyn kemela gelmeginde gérnikli rol oynan
salyrlaryid baryp-ha YII asyrda Sarahsda oturandyklary baradaky
maglumata arap cesmelerinde dusmak bolyandygyny habar beryar.
Seyle hem ol VIII asyrda Mary etraplaryna syyahat eden
Dinawere salgylanyp, sol yerde gara guzlaryn we carwa guzlaryn
yasandygyny belleyar.

Onsonam Eyran dilli, yerli hasap edilyan halklarynam esasan
sol gadym dowirde su yerden giden halklaryn — okizlerin,
goksliyrililerin, anewlilerin galyndylary bolmagynyn
ahmaldygyny-da unutmalyn. Muny sol halklaryn taryha taypa
atlary bilen dal-de, 6z oturan yer-yurt atlary bilen yagny,
margianalylar, horasanlylar, kanlylar diyen yaly atlar bilen
girendikleri hem tassyklayar.

Bu meselede alymlary bizin su pikirimize garsy goyjak zat —
sondan son, yagny, iki asyryn orkiujinde bu topraga “tirki”
halklar aralasyp baslandan son, yerli halkyn kellecanagynyn
yasylasyp baslandygy baradaky habarlardyr. Olar munun G¢in oni
bilen Al-Masudynyn: “..oHM /ory3sb X.X./ caMble Xxpabpbie u3
TOPOK, CaMble MajileHbKWe W3 HUX POCTOM U Y HUX CaMble MaNleHbKkue
rnasa” diyen sdézlerini tutaryk edinyérler. Yéne, ylym {cin
irki alymlaryn yazyp giden zatlarynyn ahlisini gutarnykly
tutaryk edinmek dogry daldir. Cunki, birinjiden-a Al-Masudynyn
goreni oguzlaryn “lc¢ oguzlar”, “dokuz oguzlar” yaly, tirki
sreda has golay durup, haysydyr bir mongoloidlesen, ya-da
oguzlara gosulyp, oguz adyny alan genetiki dal-de syyasy
taydan tirkilesen mongolsypatly tirkiler bolmagy mimkin.
Ikinjidenem, orta asyr taryhgylary go6zi bilen godren, gulagy
bilen esiden zatlaryny hic¢ bir ylmy dernewsiz, tankydy nukday-



nazar bilen garamanan sol dursuna, informasiya hdkminde beyan
edipdirler. Olar hatda rowayatlara-da ylmy badalga hdékminde
dayanypdyrlar. Sonun Ucinem bir zat barada olaryn hersi bir
dirli maglumat beryar. Mysal ucin, “halaclar”, “gypjaklar”
barada Abyl-Gazyda bir hili, Oguznamanyn Pariz milli
kitaphanasyndan tapylan nusgasynda yene bir hili, Mahmyt
Kasgarlynyn “Diwany Lugat At-Tirk” kitabynda bolsa diyblinden
basga hili maglumat berilyar.

Taryhy cesmelere tankydy g6z bilen garamalydygyny Mahmyt
Kasgarlynyn agzalan isindaki: “Oquz-tirk taypalarynyn
(“kabyla”) biri tidrkmenlerdir” diyen meshur sodzlerini hem,
ysal hokminde getirmek bolar. Bu yerde birinjiden-a oguz-tirk
(tur-k) soézinin aslynyn birdigini bir halkdygyny Mahmyt
Kasgarly dyni bilen anlamayar. Ikinjidenem tirkmenler oguz
taypasy dl-de, o6n olardan bolinip 6zbasdak kemala gelen we
taryhyn gerdisine g0ra yene-de ona gosulan halk. Oguzyn icinde
“tlirkmen taypasy” ya-da turkmenin icinde “ogquz taypasy” diyen
zat yok. Son ol bir yerde: “tiurkmenler guzlardyr” diyyar-de,
eyyam 0zinin basky pikirine garsy c¢ykyar we hakykata
golaylasyar. Desbi- dahelem “tirkmen” adynyn gelip c¢ykysy
baradaky rowayata baslamak bilen, bu halkyn gelip c¢ykys
esasyny hic¢ bir esassyz halaclara direyar.

Orta asyr we ondan-da irki taryhy cesmelere innan seresaply
cemelesmelidigine, “tirkmen” so6zinin gelip c¢ykysy barada
cesmelerin hersinde bir hili dusundirilyandigi hem sayatlyk
edyar. On koép-kép alymlaryi islerinde owran-odwran
getirilendigi sebapli sol wersiyalary su yerde hem getirmekden
saklanyarys. Tanysmak islan adam ol wersiyalary bizin su
makalamyzdaky salgylanan awtorlarymyzynh islerinden tapyp
bilerler.

Mahlasy, oguzlaryn yasy kelleli, kicijik we gyyak gé6zli,
mongoloid kespdaki halklar bolandygy baradaky ylmy nukday
nazarlara tankydy g0z bilen garamak gerek. Cunki, ala-bodle
oguz taypalarynyn tirki sredadan serpilip gaydyp,
minyyllyklardan son ata-watanlaryna dolanyp gelendikleri
alymlary cun oylandyrmalydyr. Asly oguz bolan hazirki tuirk,
tlirkmen, azerbayjan gagauz halklarynyn beyleki tiirki halklaryn



icinde ala-bdle yewropoid kespli goérinyandigiklerem, bu
hadysanyn edil, yere, yurda, suwa ya howa dartyp seyle bolayan
daldigem oylandyrmalydyr.

Indi bolsa, esasy glirrinimizi dowam etdirelin.

Diymek, yerli halklaryn tirki” halklar bilen garysyp, tirkmen
halkynyn kemala gelis prosesinin ilkinji etaparyny basdan
geciren dowrunde, ogquzlar bu uly “gurlusdan” hem cetde
durmandyrlar diymage-de olary gelmisek ya-da mongolid
saymazlyga esas yok dal.

Su yerde bizin mongol, gypjak sahralyklarynda, Aral
téwereklerinde, Yedisuwda, Tirkistanda, Altayda, Sibirde,
Hytayda, hazirki Gazagystanyh, Ozbegistanyfi cédginlerde oturan
dirli-dirli tdrki halklaryn hem, sergezdancylykda geciren
minyyllyklarynyn dowamynda oOklizlerden-oguzlardan sypyrylyp
galan ayry-ayry sahalar bolaymagynyn mimkindigi baradaky
caklamany hem orta atasymyz gelyar.

So6zimizi delillendirmek 1c¢in gazaklaryn, ozbeklerin,
garagalpaklaryn, basgurtlaryn birwagtlar gypjak soyuzyna
girendiklerini, gypjaklaryn bolsa has irki bejenelerdigini
mysal getirip bileris.

Bejeneler /neyeHernep/ bolsa, bilsiniz yaly oguz kabylasydyr.
Gyrgyzlaryn oguz hasap edilyandigini bolsa inkar edyan yok.
Mysal Ucin, Ata Jykyyew gyrgyzlaryn Altayda tirkmenler bilen
gonsy yasan dowlrlerine degisli yygnan rowayatlaryna
salgylanyp seyle yazyar: “Gyrgyzlar birmahallar Altayda
yasapdyrlar. Sol wagt olaryn hany Kirgizkan ekeni.
Nesilbasylaryna bolsa, Uguzkan diyer ekenler”. Su yerde
Kirgizkanyn — Gyrgyz han, Uguzkanyh — 0Oguz handygy 6z-6zlnden
disniikli bolsa gerek. Yéne, gyrgyzlar mongol sredasyna disip,
mongolidlesen oguzlardyr.

Umuman, tidrkmen halkynynh kemala gelmeginde oguzlaryn esasy rol
oynandyklary jedelsizdir. Olaryn hunlardanam, gunlardanam,
turkutlerdenem, gok turkilerdenem has irki halkdygy, kem-kas
garylyp-gatysmaklygy nazara almanymyzda, agzalan halklaryn
olara genetiki taydan hic¢ hili dahyllarynyn yokdugy, “tirk”
adynynam tirk hanlygy doéwrinde syyasy taydan dal-de edil
“oguz” so6zi yaly, turubasdan boyunlaryna dakylandygy,



60zlerininem asyl-ha mongoloid dal-de, o6n yewropoid
bolandyklary, su toprakdan tapylyan siyri kellecanaklarynynam
hut solaryn ata-babalary bolan okizlere degislidigi, yerli
halk hasap edilyan parfiyalylaryn, margianalylaryn, dahlaryn,
massagetlerin hem asmandan diisen dal-de hut solardan bolinip
galan halklardygy, o6zlerininem asyl-ha eyran dilli dal-de,
gadymy oguz dilli halklar bolandygy gaty &htimaldyr. Yone,
olaryn belli bir dowirde syyasy sebaplere gora, Eyran dilini
dowlet dili hokminde kabul eden bolmaklary ya sol dilde gurlan
bolmaklary mumkin.

Seylelikde okizlerin — oguzaryn turlaryn-tirklerin bas mun
yyldan son 0z basky kesplerini yitirman yzlaryna dolanyp
gelendikleri, o6zlerininem yat bir yere dal-de, ata-
watanlaryna, Turana gadymky watandaslarynyn arasyna
gelendikleri, asyl-ha hic¢ hacanam ata-watan bilen aralarynyn
dzdlmandigi baradaky meselanin mundan bu yana has hem
aydynlasjakdygy hakdyr. Oguz taryhyny 6ni bilen “Oguznamadan”
g6zlemelidigem, “Oguznama” ynanmalydygam hakdyr. Yéne, yene
bir hakykat bardyr. O0-da bizin pikirimizce, Asynalar
dinastiyasynyn Tirk hanlygyny déredip yoéren dowirleri
oguzlaryn 0z basky sohratlaryny payawlap, Oguz hanyn guran
agirt uly dowletini yitirip, 6zbasdak dowletsiz, o yan, bu yan
urnup, seljuklar dowrunde gazanjak sohratlary bilen, Oguz han
dowriindaki gazanan sohratlarynyn arasyndaky boslukda gayyp
yoren doéwilrleri bolmaly. Ozlerini tirk hanlygynyf icine
urmaklaram hut sol sebapli bolmaly. Turk hanlygy dowrinde
gornikli rol oynan oguzlar ol hanlyk synandan son yene-de
urnup baslayarlar. Aral sebitlerine, Amyderya, Syr derya
aralygyna siuysyarler. I¢ oguz, das oguz begliklerini emele
getiryadrler. Salyr Gazan, Gorkut ata, Ynal Yawy han, Diyeli
Kayy yaly arler ikinji gezek oguz dowletini dikeldyarler. Emma
bu-da uzaga gidenok. Netijede oguzlar yene-de ynjalyksyzlanyp
ugrayarlar. Cinki, olary bir tarapdan-a gecen beyik glinlere
bolan kiyseg erkine goyanok, beyleki tarapdan bolsa agzalalyk
alyp baryar. Birnace taypalar oguz yadrosyndan bolinip
ayrylyarlar. Bejeneler bilen salyrlar barlysyksyz yagy
bolyarlar. Ozara uruslar, dusmancylyk glyclenyar. Go¢.. gon..



tozguncylyk.. Olaryn bu bolup yoérusleri in sonky deminde
urunyan hassany yadyna salyar. Ahyram XI asyrda Aly hanyn
ogly Maliksanyn bozuklyga bas urup, Abul Gazynyn aydysy yaly,
“0y basyna bir garahan” bolnan dowri, oguz ili ymykly dagayar.
Eymir, diker, igdir, c¢owdur, garkyn, salyr, agar taypalarynyn
ep-esli bdlegi Mangyslaga, yene bir bolegi Hasar daglaryna,
okly, ko6kli, soltanly ili Abulhan daglaryna, Yazyr ili
Horasana — Durun etraplaryna gidyar Horasanyn Usti bilen
Yraga, Farsa tarap goc¢ eyleyar.

Dine hig¢ yana gitman, Syr hem-de Amyderya aralygynda galan we
Glinorta Tirkmenistan sary hereket edip ugran oguzlaryn icinden
déran Seljuk beglerine oguzlaryn o6clp baryan sohratyny
gaytadan dikeltmek basardyar.

Yone, ol sbdhraty taryh bireyyadm ogquzlaryn dél-de olaryh
mirasdiserleri bolan tirkmenlerin adyna yazdy.

Juma Hudayguly. Taryhy makalalar



